ZAKLJUČCI
Prvi dio – Unapređenje izvršnog postupka u BiH odabirom efikasnog sredstva izvršenja

1. Zakon o zaštiti ličnih podataka BiH („Službeni glasnik BiH», br. 49/06, 76/11 i 89/11) ne predstavlja prepreku za davanje podataka o dužniku u cilju provođenja izvršnog postupka.  Obrada podataka se treba se vršiti u skladu s važećim zakonskim propisima to jeste uz obveznost postojanja pravnog osnova i utvrđen obim neophodnih podataka za ispunjenje svrhe.
2. Da bi dobili podatke o dužnicima ovlašteni pokretači izvršnog postupka moraju precizno definisati postavljeni zahtjev, u smislu da navedu:
· pravni osnov i svrhu traženja podataka; 
· da dokažu da su traženi podaci neophodni za zaštitu i ostvarenje njegovih zakonskih prava i interesa;
· pozvati se na Zakon o zaštiti ličnih podataka BiH („Službeni glasnik BiH», br. 49/06, 76/11 i 89/11)

3. Da bi ostvario pravo na pristup ličnim podacima ovlaštenom pokretaču izvršnog postupka pravni osnov predstavlja bilo koja izvršna isprava koja je kao takva definisana zakonima o izvršnom postupku u BiH podrazumjevajući i vjerodostojnu ispravu. 

4. Pokretač postupka treba koristiti efikasnije predmete i sredstva izvršenja – pokretanje izvršnog postupka na plate i druga novčana primanja, motorna vozila, nekretnine... 
Drugi dio – Uspostavljanje javnog dijaloga o identifikaciji optimalnog modela sistemskog rješenja izvršnog postupka

1. Formirati  zajedničku Radnu grupu koju će činiti predstavnici VSTV-a BiH,  relevantnih ministarstava pravde, Pravosudne komisije Brčko distrikta, pravosudnih institucija kao i predstavnici relevantnih struka s ciljem definisanja adekvatnih rješenja za sveobuhvatnu izmjenu izvršnog postupka u BiH.
2. Definisati jednoobrazno rješenje na nivou BiH s ciljem smanjenje broja predmeta u sudovima odabirom  najprihvatljivijeg modela rješenja izvršnog postupka, u skladu sa zaključcima TAIEX radionice (Međudržavna radionica o reformi izvršnog postupka – način unapređenja efikasnosti pravosuđa, septembar 2017.godine).
3. Kontinuirano implementirati aktivnosti VSTV-a BiH i nadležnih ministarstava pravde usmjerenih na izmjene i unapređenje postojećeg zakonodavnog okvira izvršnog postupka uz zagovaranje uvođenja modela privatnih izvršitelja.
